14. september 2021



Nýggja heimasíðu til Sjúkrahúsverkið – kravfesting
Endamál: Sjúkrahúsverkið skal hava nýggja felags heimasíðu. Heimasíðan skal vera pallurin fyri samskifti við allar føroyingar, sum hava tørv á sjúkrahúsviðgerð ella kanning, uttan mun til hvar tú ert staddur landafrøðiliga. Tað er viðgerðin til sjúklingin, sum skal vera í miðdeplinum og hetta skal sniðið á heimasíðuni skal avspegla. Tilboðini á øllum trimum sjúkrahúsunum skulu savnast á einari heimasíðu og heldur enn at býta viðgerðir og tilboð upp í landafrøðilig øki, skulu hesi skipast eftir evni, sum eru greið og tykjast intuitiv fyri vanliga føroyingin.
Tørvur er á einari tíðarhóskandi heimasíðu, sum tekur støði í gerandisdegnum og miðlavanunum hjá fólki í dagsins. Við tíðini skulu fleiri møguleikar vera fyri sjálvgreiðslu og har tað ber til, eiga fólk at sleppa at bíleggja og geva avboð til tíðir gjøgnum heimasíðuna. Heimasíðan skal tillaga seg kagaran hjá teimum, ið vitja síðuna. 
Á heimasíðuni finnur tú greiða, einfalda og dagførda kunning um allar tær viðgerðir og kanningar, sum eru og tú fært neyðuga kunning um hvussu tú skal bera teg at, tá ið tú kemur á sjúkrahúsið. Eisini verður kunnað um praktisk viðurskifti sum parkering. Myndirnar styrkja boðskapin um, at viðgerðin og sjúklingurin er í fremst í huganum. Tí brúka vit støðumyndir, ið lýsa virksemið á sjúkrahúsunum. Fyrst og fremst myndir av heilsustarvsfólkum saman við sjúklingum, ið ikki eru staðbundnar 
Vit vilja, at sniðið á heimasíðuni er ruddiligt, luftkent og skipað. Litir og snið skulu lagast eftir nýggja búmerkinum og sniðhandbókini hjá Sjúkrahúsverkinum. Leitifunkan er týðilig og virkar væl, so fólk lætt og skjótt kunnu finna fram kunning um júst ta viðgerð ella kanning, sum tey hava tørv á. Á síðuni kunnu áhugaði eisini lesa tíðindi um virksemið í Sjúkrahúsverkinum, umframt hagtøl um eitt nú bíðitíðir. 
Málburðurin verður lættur og skal vera skilligur fyri vanlig fólk. Vit ans eftir felluni, tá fakfólk skriva til fakfólk. Tað skal verða greitt, at sjúklingurin er málbólkurin, so vit skriva “Tá eg skal...” kannast, innleggjast, í viðgerð uttanlands...” 
Sjúkrahúsverkið gjørdi nakrar royndir við telemedicin gjøgnum TEAMS, tá koronafarsóttin gjørdi um seg. Hetta fer helst at vinda uppá seg í framtíðini. Heimasíðan skal tí eisini vera ein tryggur og álitisvekjandi portalur har brúkarar kunnu luttaka a virtuellum framløgum, stroymingum og ikki minst viðtalum og fundum.
Málbólkur: sjúklingurin fyrst og fremst, síðani avvarðandi og starvsfólk. Aðrir málbólkar eru fjølmiðlar, fólk, sum kunnu hugsast at søkja starv, politikarar, fakfólk o.s.fr.
Á næstu síðunum verður nærri greitt frá kravfestingini.




	
	Snið, stílur og UX

	Snið og bygnaður
	Einfalt snið - síðan skal vera rein og ruddilig við stórum og sjónligum ikonum í erva. Sniðið skal leggja seg upp at nýggju sniðhandbókini hjá Sjúkrahúsverkinum. Ikki ov nógvur tekstur á framsíðuni. Vit draga tey øki fram, sum fólk leita eftir og onnur strategisk økir, sum vit vilja varpa ljós á, t.d. nøkur aktuell evni. T.d.

· Bráðfeingishjálp
· Blóðroyndir
· Kanna fyri koronu
· Barnakonur

Sjúkrahúsheimasíðan er fyrst og fremst ein pallur í samskiftinum millum sjúkling og avvarðandi við klinisku deildirnar og tí skal viðkomandi kunning um viðgerðir og kanningar vera tað berandi á síðuni (og ikki eitt nú tíðindi).  

Stóru sjúkrahúsini í londunum kring okkum hava fingið nýggjar heimasíður seinastu árini, sí www.oslo-universitetssykehus.no; www.herlevhospital.dk; www.karolinska.se og www.landspitali.is. Vit hugsa, at heimasíðan hjá Sjúkrahúsverkinum kemur at leggja seg upp at hesum. 

Greiður og intuitivur bygnaður og so fá “klikk” hjá brúkara sum møguligt. Leitifunkan er avgerandi í hesum høpi og skal virka væl og vera snild. Tað merkir, at hon sjálvvirkandi kemur við uppskotum, tá ið tú skrivar í leititeigin.

Í dag eru heimasíðurnar hjá teimum trimum sjúkrahúsunum í stóran mun skipaðar eftir deplum og deildum. Tá talan er um eina felags heimasíður tvørtur um sjúkrahús er tað er týðandi at brúkarin – sum er sjúklingur og avvarðandi – skal kunna finna viðkomandi kunningina, býtt eftir sjúkuøki.

	Toppurin
	Ynskiligt er, at bjálkin í erva altíð er sjónligur og fylgir við brúkaranum.

	Myndir
	Brúka sonevndar støðumyndir, ið lýsa virksemið á teimum trimum sjúkrahúsunum. Fyrst og fremst myndir av heilsustarvsfólkum saman við sjúklingum, ið ikki eru staðbundnar 

	Skering av myndum
	Heimasíðuskipanin skal hava møguleika fyri sjálvvirkandi skering av myndum. Støddin (tyngdin) av myndunum skal tillagast sjálvvirkandi, so ferðin á síðuni er sum frægast. Umsitari skal kunna velja fokuspunkt á myndini.

	Serligur tørvur
	Atlit til serligan tørv - brúkaravinalig eisini fyri sjón- og hoyriveik. Forrit sum Readspeaker, skulu tí kunnu knýtast til heimasíðuna. Skal liva upp til EU-direktiv um atkomuligheit


	Responsivt snið
	Heimasíðan skal laga seg til kagaran, ið verður nýttur, t.d. telda, snildfon, teldil.

	Fleiri tungumál
	Møguleiki skal vera fyri at hava hjásíður á øðrum tungumálum, t.d. enskt.

	Leitifunka sjónlig
	Leitifunkan eri ein umráðandi partur av heimasíðuni og skal vera sjónlig og á øllum síðum. Leitifunkan er snild og kemur við uppskotum, so hvørt tú skrivar ein bókstav í leititeigin



	[bookmark: _Hlk61968930]
	Teknisk krøv og SoME

	Vegvísari
	Heimasíðan skal hava ein visuelt góðan og greiðan vegvísara, sum vísir veg til deildina sjúklingurin skal møta. Eisini skal vera sjónligt hvar parkeringsmøguleikar eru. 

	Sambinding til Talgildu Føroyar, ávís modul í Cosmic og aðrar talgildar skipanir
	Ynskið er, at heimasíðan skal vera ein partur av mentari tænastu til brúkaran og møguleiki verður fyri sjálvgreiðslu í størri mun enn í dag. Somuleiðis eiga fólk at fáa sms-boð um tíðir.

Tænastan skal ikki mennast til sjálva heimasíðuna, men neyðugt verður við góðari sambinding til aðrar skipanir, sum hava sjálvgreiðslu t.d. Talgildu Føroyar og talgildu heilsuskipanina Cosmic. Heimasíðan verður soleiðis eitt portur til hesar skipanir. 

Sjúkrahúsverkið gjørdi nakrar royndir við telemedicin gjøgnum TEAMS, tá koronafarsóttin gjørdi um seg. Heimasíðan skal kunnu vera atgongdin til slíkar virtuella undirvísing við TEAMS.

	Kagarar
	Heimasíðan skal virka fullvæl á øllum teimum vanligu kagarunum, Chrome, Safari, Firefox, Microsoft Edge o.s.fr.

	Sambinding til aðrar sjálvgreiðsluskipanir
	Sjúkrahúsverkið er í ferð við at menna ymsar bíleggingarskipanir, eitt nú til at taka blóðroyndir á Rannsóknarstovuni ella á Klaksvíkar sjúkrahúsi, og annað er eisini hugsandi í framtíðini. Heimasíðan skal samanbindast til hesar eksternu talgildu tænastur. Eisini hava vit skipan til leys størv. 

	Umsiting av heimasíðu
	Heimasíðan skal verða einføld og intuitiv at umsita. Ofta verða tekstir skrivaðir í øðrum forritum sum word, pages, outlook ella øðrum fyrst og tað skal vera einfalt at copy/paste inn í heimasíðuskipanina uttan at fontar o.a. fara út av lagi.

Møguleiki skal vera at avmarka atgongdina hjá ritsjórunum, so ritsjórin bert sær tað, ið viðkomandi hevur fingið atgongd til.
Skipanin gevur boð, tá ein handling er gjørd (t.d. at ein tekstur er goyndur og publiseraður). Eisini er umráðandi við WYSIWYG-editor umframt møguliga at reinsa formation

Møguleiki skal vera fyri at tíðaráseta nær tilfar verður alment. 

	Senda tíðindabrøv
	Skipanin skal kunna senda teldupost við tíðindabrøvum til tey, ið hava teknað hald. Tíðindabrøvini skulu hava serligt tilgjørt snið.

	Skjóta svartíð
	Heimasíðan skal vera kvik

	Síðuvísingar tvørtur um síður
	Innihaldið skal kunna vísast tvørtur um ymsu síðurnar - dømi tíðindi á undirsíðum

	SoME
	Heimasíðan skal kunna leinkja væl til Facebook, Instagram og aðrar sosialar miðlar. Heimasíðan skal kunna vísa Youtube-klipp. Tá brúkarin deilir síðu frá heimasíðuni fylgir mynd og tekstbrot við.

	Kjatt-funka
	Heimasíðan skal hava møguleika fyri kjatt funku, um tørvur og ynski verður á tí frameftir. Hetta verður ikki beinanveg, men ein menningarmøguleiki.

	Samband við kunningarskermar
	Heimasíðan skal veita eina mini-vísing til kunningarskermar hjá Sjúkrahúsverkinum. Sama við kunningarskerminum á sjúklingahotellinum, um kundi havt eina vísing á teirra undirsíðu.

	Hagtøl um vitjandi
	Vit vilja hava hagtøl fyri vitjandi á heimasíðuni, t.d. Google Analytics

	Talgildir faldarar
	Sjúkrahúsini hava í dag eina ørgrynnu av faldarum um viðgerðir og kanningar og ætlanin er, at hesir verða tøkir talgildir, sum lættliga kunnu lesast á snildfon. Í dag liggja faldararnir sum pdf-fíla á heimasíðunum. Vit síggja fyri okkum, at hetta kann líkjast hesum https://www.rigshospitalet.dk/undersoegelse-og-behandling/undersoegelser/Sider/default.aspx

	OSS
	Møguleiki skal vera fyri Ofta settum spurningum og svar 

	Oyðubløð
	Møguleiki skal vera fyri skipan við oyðibløðum til samskifti millum sjúkrahús og borgara 

	Ritbúnaður
	Vit ynskja eina roynda CMS-skipan við góðum ummælum. (.NET / C# er eitt boð, tí hesin kann hýsast á Microsoft IIS platforminum)

	Hýsing
	Veitarin verður biðin um at greiða frá hvussu tit ætla at hýsa heimasíðuskipanini trygt. Tað er avgerandi, at heimasíðan er tøk allatíðina og tí skal veitarin kunna vísa á eina álítandi og trygga hýsing. Lýs nærri:
· Full page cache 
· Content Delivery Network (CDN)
· Servara uppitíð og álit: mátað upptíð. 
· Trygd.. Verður CMS skipanin dagførd og hvussu ofta? 
· Backup møguleikar
· Tænastuveiting (support 24/7 ella ikki), 
· Er atgongd til FTP ella líknandi
· Kryptering (SSL)
· Er møguleiki fyri fleiri økisnøvnum
· Elastic server resource options 

	Cookies
	Skipanin skal handfara cookies. Brúkarin góðkennir.

	Prenta tilfar frá síðuni
	Brúkarin skal hava møguleika at prenta tilfar frá heimasíðuni í snøggum formati. Til dømis faldarar um viðgerð og kanningar.

	Yvirlit yvir óvirknar leinkjur
	Umsitarin skal hava møguleika at fáa boð um, tá leinkjur eru óvirknar

	Rakstrarvegleiðing
	Vit ynskja, at veitarin lýsir fyri okkum hvussu raksturin av heimasíðuni verður tryggjaður: Eitt nú við lýsing av mannagongd fyri backup og restore, og lýsing av periodiskum rakstrarmannagongdum, her undir databasuoptimering.

	Liva upp til GDPR og onnur lógarkrøv
	Allar nútímans heimasíður skulu yvirhalda sokallaðu GDPR-krøv.





Tilgongdin frameftir
Sjúkrahúsverkið bjóðar við hesum uppgávuna at gera eina nýggja felags heimasíðu í útboð við freist, sí niðanfyri. Tá ein veitari er funnin verður heimasíðan endaliga ment í samstarvi millum Sjúkrahúsverkið og veitaran. Tíðarætlanin fyri útboðið er soleiðis:
Vika 37. Útboðið tøkt á útboðsportalinum 15. september 2021
Vika 38 og 39. Veitarar spyrja um ivamál. Freist at spyrja er 29. september kl. 12 
Vika 41. Tann 15. oktober 2021 kl. 12 er freist at lata inn tilboð
Vika 42 og 43. Viðgerð av tilboðunum
Vika 43. Sjúkrahúsverkið tekur avgerð og fráboðan send veitarunum tann 1. november 2021

Meta um tilboðini
Tað er tíðandi, at tryggja góðskuna, tá ið mett verður um innkomnu tilboðini. Vektingin av innkomnu tilboðunum verður gjørd soleiðis:
50 % kostnaður
50 % góðska. Við góðsku meina vit:
a. Snið, innihaldsstrukturering og brúkarauppliving
b. Rakstur og dátutrygd
c. Royndir og til vísingar
d. CSR

